
Cenhadaeth 

Mae'r Brifysgol Agored yn agored i 

bobl, lleoedd, dulliau a syniadau. 

Rhagair

Mae'r Brifysgol Agored yn unigryw. Rydym yn arwain y byd o ran defnyddio technoleg arloesol i greu darpariaeth ddysgu uwch hyblyg o safon uchel ledled y Deyrnas Unedig ac ar lwyfan ehangach, byd-eang, ac rydym yn ymfalchïo yn y ffaith ein bod yn 'agored i bobl, lleoedd, dulliau a syniadau'. 

Mae Dyfodol y Brifysgol Agored yng Nghymru yn nodi ein blaenoriaethau allweddol ar gyfer y cyfnod sydd i ddod ac mae wedi ei osod o fewn strategaeth gyffredinol y Brifysgol, OU Futures 2010-13. Mae'n werth nodi eto beth y mae angen i ni ei wneud i gyflawni cenhadaeth, gweledigaeth a gwerthoedd Y Brifysgol Agored yn barhaus yn sgîl y newidiadau sy'n digwydd ar hyn o bryd i'r amgylcheddau mewnol ac allanol. 

Mae'r amgylcheddau allanol y mae'r Brifysgol yn gweithredu ynddynt yn newid yn gyflym, yn enwedig yng nghyd-destun gwneud polisïau ac ariannu addysg uwch yn y DU. Mae'r Brifysgol wedi mabwysiadu Strategaeth Pedair Gwlad er mwyn ei galluogi i ymateb yn effeithiol ac â dychymyg i'r cyfleoedd a'r heriau sy'n deillio o hyn. Efallai y bydd angen ehangu Dyfodol y Brifysgol Agored yng Nghymru ymhellach yn 2012 a'r tu hwnt wrth i'r cyd-destun rydym yn gweithredu ynddo ddod yn fwy amlwg.    

Mae Dyfodol y Brifysgol Agored yng Nghymru yn adnewyddu ac yn atgyfnerthu ein hymrwymiad i Gymru ac yn nodi sut y bydd y Brifysgol yn diwallu anghenion Cymru, ac yn manteisio i'r eithaf ar enillion o'r buddsoddiad cyhoeddus, drwy ddatblygu dulliau gweithredu a, lle y bo'n briodol, cwricwla sy'n benodol i Gymru. Mae hefyd yn pennu sut y gellir sicrhau bod buddiannau, effeithlonrwydd a galluoedd sefydliad sydd â chysylltiadau a chwmpas byd-eang o'r fath yn ystyried anghenion dysgwyr, cyflogwyr a chymunedau unigol ledled Cymru. Mae hwn yn un ymhlith llawer o gyfraniadau unigryw y gallwn eu gwneud i'r sector addysg uwch ac i'r wlad. Rydym yn falch o fod yn brifysgol yng Nghymru, ac yn brifysgol fyd-eang.  

Mae'r Brifysgol Agored yng Nghymru wedi pennu amcanion uchelgeisiol, heriol ond y gellir eu cyflawni a fydd nid yn unig yn cefnogi ein cenhadaeth ond hefyd yn cyfrannu at ddatblygiad economaidd, cymdeithasol a diwylliannol y wlad. Mae Dyfodol y Brifysgol Agored yng Nghymru yn dangos sut y bydd y Brifysgol yn ymateb i'r blaenoriaethau a'r amcanion ar gyfer addysg uwch a nodir yn strategaeth a chynllun addysg uwch Llywodraeth Cymru, Er Mwyn Ein Dyfodol. Gall y Brifysgol Agored chwarae rôl arweiniol o ran sicrhau y cynigir addysg uwch yng Nghymru sy'n 'fwy agored, sy'n fwy hygyrch ac sy'n ymateb yn well i anghenion rhanbarthol a chenedlaethol'
. Mae Dyfodol y Brifysgol Agored yng Nghymru yn ymateb yn gadarnhaol ac yn mynd i'r afael â'r pum thema strategol ar gyfer addysg uwch a nodir yn Strategaeth Gorfforaethol Cyngor Cyllido Addysg Uwch Cymru. Yn benodol, mae safon, ehangder a hyblygrwydd darpariaeth y Brifysgol Agored, a phrofiad safonol a gaiff myfyrwyr yn gyson, wedi'i ategu a'i lywio gan ymchwil ragorol, yn ei galluogi i ehangu mynediad a diwallu'r angen am sgiliau lefel uwch. 

Rydym o'r farn bod gan Y Brifysgol Agored yng Nghymru rôl genedlaethol allweddol i'w chwarae yn galluogi grwpiau myfyrwyr o gefndiroedd diwylliannol, cymdeithasol ac economaidd mwy amrywiol i ddysgu, cyflawni a ffynnu. Mae cyfleoedd dysgu hyblyg sy'n gadael i'r myfyriwr reoli sut, ble a phryd y mae'n astudio yn ffordd ddeniadol ac angenrheidiol o ddiwallu anghenion sgiliau y dysgwyr a'r cyflogwyr. Mae arddull Y Brifysgol Agored o ddysgu agored o bell â chymorth yn darparu gwerth ardderchog am arian. 

Mae'r Brifysgol Agored yng Nghymru yn ymrwymedig i weithio gyda darparwyr eraill wrth roi'r strategaethau rhanbarthol ar gyfer addysg uwch ar waith ledled Cymru, ac mae ganddi rôl benodol ac unigryw ar lefel genedlaethol yn y system addysg uwch sy'n dod i'r amlwg yng Nghymru. Mae ein hymrwymiad i gyflawni dull gweithredu nad yw'n ystyried modd ar gyfer ariannu addysg uwch a chymorth i fyfyrwyr yn parhau'n gadarn. Byddwn yn gweithio gyda'r Llywodraeth, y Cyngor Cyllido a phob rhanddeiliad a phartner perthnasol i geisio cyflawni'r canlyniad hwn. 

Mae'r Brifysgol yn rhan unigryw a hanfodol o ecoleg addysg uwch yng Nghymru; mae'r cynllun hwn yn cadarnhau ein hymrwymiad i gynnal a gwella ein rôl yn y wlad a'n cyfraniad at y wlad.

Martin Bean

Rob Humphreys

Is-Ganghellor


Cyfarwyddwr, y Brifysgol Agored yng Nghymru

Ffeithiau a ffigurau

· Mae'r Brifysgol Agored yn gweithredu ym mhedair gwlad y DU gan olygu mai dyma'r sefydliad academaidd mwyaf gyda thua 260,000 o fyfyrwyr cofrestredig. Mae ganddi 18,000 pellach o fyfyrwyr yn astudio dramor, sy'n golygu bod Y Brifysgol Agored yn un o brifysgolion mwyaf y byd.

· Mae'r Brifysgol Agored yng Nghymru yn hyrwyddo cyfleoedd addysgol a chyfiawnder cymdeithasol drwy gynnig addysg brifysgol o'r safon uchaf i bawb sy'n dymuno cyflawni eu huchelgais a gwireddu eu potensial.  Mae gan Y Brifysgol Agored bolisi derbyniadau agored: nid oes angen unrhyw gymwysterau i astudio ar lefel gradd. Mae tua chwarter y myfyrwyr yn ymuno â ni heb gymwysterau lefel mynediad prifysgol safonol.

· Mae'r Brifysgol Agored yn parhau i arwain y blaen ac arloesi o ran ei defnydd o dechnolegau newydd ym maes darparu addysg. Mae presenoldeb y Brifysgol Agored ar iTunesU yn un o'r mwyaf yn y byd, a chafodd dros 18.4m o draciau eu llwytho i lawr yn ystod 2009/10. Y Brifysgol Agored oedd y brifysgol gyntaf yn y DU i ymuno ag iTunesU, a chaiff dros 250,000 o'i thraciau eu llwytho i lawr am ddim bob wythnos.

· Mae OpenLearn, gwefan adnoddau dysgu am ddim y Brifysgol Agored, wedi cael dros 14.4 o ymweliadau ers ei lansio. Roedd 11 miliwn o'r rheini yn ymwelwyr unigryw. 

· Mae'r Brifysgol Agored wedi dringo 23 safle i safle 43 yn Ymarfer Asesu Ymchwil (RAE 2008) diweddaraf y DU, gan sicrhau lle ar y rhestr o 50 o sefydliadau addysg uwch gorau'r DU, sy'n gwneud Y Brifysgol Agored yn un o'r prifysgolion ymchwil sy'n datblygu gyflymaf yn y DU.

· Mae'r Brifysgol Agored yng Nghymru, sy'n sefydliad addysg uwch ar gyfer Cymru gyfan, wedi cynnig y cyfle i astudio mewn prifysgol yn rhan amser ledled y wlad ers dros 40 mlynedd. Gyda myfyrwyr o bron i bob cymuned yng Nghymru, Y Brifysgol Agored yw'r darparwr astudiaethau israddedig rhan amser mwyaf blaenllaw yng Nghymru.

· Mae'r Brifysgol Agored yn gweithio'n weithredol gyda darparwyr eraill yng Nghymru drwy ei haelodaeth o'r tair partneriaeth addysg uwch rhanbarthol a'r Coleg Cymraeg Cenedlaethol. 

· Mae llawer o gyflogwyr yn dewis Y Brifysgol Agored fel partner, gyda thros 300 o gwmnïau yn noddi dros 1,000 o fyfyrwyr yng Nghymru.

· Cafodd dulliau arloesol Y Brifysgol Agored o feithrin partneriaethau ag undebau llafur i ehangu mynediad yn y gweithle eu cydnabod ar lefel y DU gan Wobr Uwch y Times am Fenter Ehangu Cyfranogiad y Flwyddyn, a gan Wobr Ansawdd TUC Cymru 2010 am ei darpariaeth Agoriadau, (hi oedd y brifysgol gyntaf i gael ei chydnabod fel hyn).

· Mae'r Brifysgol Agored yng Nghymru yn cyfrannu'n uniongyrchol at ddatblygu economaidd, meithrin sgiliau a datblygu'r gweithlu yng Nghymru. Mae bron i bedwar o bob deg o holl fyfyrwyr y Brifysgol Agored yng Nghymru wedi'u cofrestru naill ai ar gwrs Gwyddoniaeth, Mathemateg, Cyfrifiadura neu Dechnoleg.

· Mae dros draean o'n myfyrwyr ar incwm isel neu'n ddi-waith.  Maent yn gallu astudio oherwydd caiff ffioedd eu cyrsiau eu hepgor. Daw chwarter o fyfyrwyr y Brifysgol Agored o ardaloedd "llai cefnog" fel y'u diffinnir gan Gyngor Cyllido Addysg Uwch Cymru (CCAUC).

· Yn ôl yr Arolwg Myfyrwyr Cenedlaethol yn 2010, mae myfyrwyr Y Brifysgol Agored, am y chweched flwyddyn yn olynol, yn fwy bodlon ar ansawdd eu haddysg uwch na myfyrwyr mewn unrhyw brifysgol arall yng Nghymru.

Gwerthoedd Craidd 

Mae'r Brifysgol Agored wedi datblygu ac ymgorffori cyfres o werthoedd craidd sy'n golygu mai dyma'r sefydliad mwyaf nodedig ym maes addysg uwch. 

Mae'r Brifysgol Agored yn: 

Gynhwysol 

Rydym yn chwarae rôl unigryw mewn cymdeithas yn sicrhau bod dysgu gydol oes yn agored i bawb, yn ysbrydoli ac yn galluogi pobl i ddatblygu lle bynnag, pryd bynnag a sut bynnag y bo angen. 

Rydym yn cyflawni cyfiawnder cymdeithasol drwy ysbrydoli dysgu ledled y byd. 

Arloesol 

Rydym yn arwain y chwyldro dysgu drwy osod arloesedd wrth wraidd dysgu ac ymchwil. 

Rydym yn chwilio am ffyrdd newydd a gwell o ysbrydoli a galluogi dysgu yn barhaus. 

Rydym yn datblygu ymchwil ac addysgu o'r radd flaenaf. 

Ymatebol 

Rydym yn ymateb i anghenion unigolion a chyflogwyr a'r cymdeithasau y maent yn byw ac yn gweithio ynddynt. 

Rydym yn ymroddedig i gefnogi llwyddiant dysgu ein myfyrwyr. 

Mae'r gwerthoedd hyn yn darparu arweinyddiaeth foesol a deallusol ar gyfer y Brifysgol mewn byd sy'n newid. 

Meysydd Ffocws 

Y deg o Feysydd Ffocws canlynol yw'r cyfrwng a ddefnyddir i gyflawni uchelgeisiau a blaenoriaethau strategol y Brifysgol, fel y'u diffinnir yn strategaeth gorfforaethol y DU gyfan, OU Futures (www.open.ac.uk/ou-futures). Ceir rhaglenni ar lefel sefydliad, pob un yn mynd i'r afael ag un o feysydd busnes y Brifysgol, gyda'r bwriad o addasu ac atgyfnerthu'r Brifysgol er mwyn cefnogi cenhadaeth y Brifysgol Agored.

Yn sail i'r meysydd ffocws hyn, wedi'i fframio a'i llywio gan strategaeth Pedair Gwlad y Brifysgol, mae'r flaenoriaeth o ffurfio a chefnogi strategaethau Llywodraeth Cymru a Chyngor Cyllido Addysg Uwch Cymru drwy gyflawni'r canlynol:
· Sicrhau y ceir cydnabyddiaeth i addysg uwch ran amser, hyblyg ac y caiff ei hyrwyddo fel elfen hanfodol o strategaethau dysgu, sgiliau ac economaidd Cymru.

· Gweithio gyda Llywodraeth Cymru a Chyngor Cyllido Addysg Uwch Cymru i sicrhau y ceir setliad ariannu cytbwys sy'n galluogi ar gyfer myfyrwyr a darparwyr addysg uwch rhan amser 

· Manteisio ar bosibiliadau ar gyfer technoleg newydd a'i hyrwyddo i chwyldroi mynediad i ddysgu lefel uwch ledled y wlad.

· Defnyddio cryfderau, graddfa a galluoedd Y Brifysgol Agored fel sefydliad y DU gyfan â chyrhaeddiad byd-eang i gael yr effaith orau yng Nghymru, gan gynnwys ei chyfraniad i'r tair partneriaeth addysg uwch rhanbarthol a'r Coleg Cymraeg Cenedlaethol 

· Hyrwyddo cyfraniadau academaidd, economaidd, cymdeithasol a diwylliannol Y Brifysgol Agored a'u cynnig i bob dinesydd yng Nghymru 

· Rhannu ei chwricwlwm ac arbenigedd eang ym maes Graddau Sylfaen ac AU yn seiliedig ar waith 

· Parhau i ddatblygu cwricwla penodol i Gymru a sicrhau bod cwricwla nad yw'n benodol i Gymru yn adlewyrchu anghenion Cymru yn llawn

· Cefnogi safon ardderchog ymchwil Cymru mewn meysydd sy'n arbennig o gryf yn Y Brifysgol Agored a chefnogi busnes yng Nghymru drwy gyfnewid gwybodaeth mewn meysydd cryfder

· Hybu'r gwaith o astudio ieithoedd, hanes a chymdeithas gyfoes Cymru i ddinasyddion yma, ledled y DU a'r byd, gan atgyfnerthu statws Cymru fel 'cenedl y byd'.

· Cynnal a gwella'r profiad safonol a gaiff myfyrwyr. 

Mae'r Brifysgol Agored yn gwerthuso ei chynnydd drwy ddefnyddio dangosyddion perfformiad allweddol sy'n bwydo i ddangosfwrdd sefydliadol, a gaiff ei fonitro'n rheolaidd gan Adran Weithredol yr Is-Ganghellor. 

	Maes Ffocws:  Cydlyniad cwricwlwm

	Beth
	Cynyddu cydlyniad academaidd, lleihau cymhlethdod modiwlau a chymwysterau a datblygu prosesau, systemau, dulliau a chanllawiau ar gyfer rheoli'r cwricwlwm yn barhaus er mwyn ateb heriau cyd-destun AU newidiol.

	Pam
	Cynyddu atyniad a chynaliadwyedd ariannol y cwricwlwm a chyfrannu at wella datblygiad myfyrwyr. 

	Bydd Y Brifysgol Agored yng Nghymru yn cymryd rhan weithredol yn y gwaith o gefnogi rhaglen sefydliadol Y Brifysgol Agored a anelir at gyflawni'r amcanion uchod. Mae hyn yn cynnwys atgyfnerthu'r dulliau cyfathrebu cyffredinol a ddefnyddir i gyfleu'r cwricwlwm a gynigir i fyfyrwyr, yn enwedig llwybrau i gymwysterau, a chynllunio proses adwy llwyfan a adnewyddwyd i sicrhau y ceir cefnogaeth i ddatblygu cwricwlwm a gaiff ei ysgogi gan y farchnad.  Byddwn yn canolbwyntio ar y blaenoriaethau canlynol yn y maes hwn yng Nghymru:

	Blaenoriaethau allweddol ar gyfer Y Brifysgol Agored yng Nghymru
	1. Defnyddio graddfa a chwmpas cenedlaethol Y Brifysgol Agored yng Nghymru yn effeithiol i gyfrannu at ddiwallu anghenion addysg uwch y sector gyfan, gan gynnwys drwy'r tair strategaeth addysg uwch ranbarthol.

	
	2. Datblygu partneriaethau cwricwlwm gyda sefydliadau eraill ledled Cymru, gan adeiladu ar fodelau sy'n bodoli eisoes.

	
	3. Llywio'r gwaith o ddatblygu cwricwlwm cyffredinol y Brifysgol er mwyn sicrhau ei fod yn berthnasol i ofynion Cymru, gan ystyried yn benodol Fframwaith Credydau a Chymwysterau Cymru (FfCChC) a fframweithiau rheoleiddio proffesiynol yng Nghymru. 

	
	4. Ymestyn ein darpariaeth i adlewyrchu anghenion Cymru drwy fuddsoddi o wahanol ffynonellau, yn enwedig lle mae datblygiadau polisi, blaenoriaethau economaidd neu gyfleoedd ariannu yng Nghymru yn golygu y gellir cyflwyno modelau arloesol o ddatblygu cwricwlwm er budd y Brifysgol yn y DU gyfan.

	
	5. Gwella effeithlonrwydd ein gwybodaeth, cyngor ac arweiniad drwy ddefnyddio llwybrau cwricwlwm wedi'u strwythuro'n glir i gefnogi penderfyniadau a dilyniant y myfyriwr. 

	
	6. Cyfrannu fel aelod o'r Coleg Cymraeg Cenedlaethol i gael yr effaith orau posibl, gan ddefnyddio arbenigedd y Brifysgol o ran dysgu hyblyg o bell a'i llwyfannau mynediad agored.


	Maes Ffocws:  Effeithlonrwydd dysgu ac addysgu

	Beth
	Gwella effeithlonrwydd creu, cyflwyno ac asesu cyrsiau.

	Pam
	Er mwyn lleihau cost a gwella effeithiolrwydd y busnes craidd.

	Bydd Y Brifysgol Agored yng Nghymru yn cymryd rhan weithredol yn y gwaith o gefnogi rhaglen sefydliadol Y Brifysgol Agored a anelir at gyflawni'r amcanion uchod. Mae hyn yn cynnwys datblygu cynigion ar gyfer modelau newydd o asesu ac addysgu. Yn ogystal â hyn, byddwn yn canolbwyntio ar y blaenoriaethau canlynol yn y maes hwn yng Nghymru:

	Blaenoriaethau allweddol ar gyfer Y Brifysgol Agored yng Nghymru
	1. Dylanwadu ar fanteision ac effeithlonrwydd o weithio ar raddfa fawr a gallu gweithredu ledled Cymru.

	
	2. Teilwra ein gwybodaeth, ein cyngor a'n harweiniad, a'n cymorth dysgu er mwyn diwallu anghenion myfyrwyr drwy gydol eu taith ddysgu.

	
	3. Cefnogi'r gwaith o roi strwythur rheoli integredig unigol ar waith ar gyfer Gwasanaethau Darlithwyr Cyswllt, gyda phrosesau wedi'u symleiddio er mwyn gwella effeithlonrwydd ac effeithiolrwydd costau. 

	
	4. Gwella effeithlonrwydd ac effeithiolrwydd y ddarpariaeth ar gyfer cymunedau dan anfantais, anghysbell a gwledig drwy ddefnyddio technoleg newydd lle y bo'n bosibl.


	Maes Ffocws:  Datblygu addysgeg

	Beth
	Parhau i arloesi a datblygu addysgeg.

	Pam
	Er mwyn cynnal enw da'r Brifysgol am addysgu a dysgu arloesol o safon. 

	Bydd Y Brifysgol Agored yng Nghymru yn cymryd rhan weithredol yn y gwaith o gefnogi rhaglen sefydliadol Y Brifysgol Agored a anelir at gyflawni'r amcanion uchod. Mae hyn yn cynnwys gwaith datblygu ar gyfer lansio'r llwyfan Rhith-amgylchedd Dysgu newydd ym Moodle 2.0 a dechrau'r cam cychwynnol ar gyfer y Prosiect Ysgolheictod Addysgu a Dysgu. Yn ogystal â hyn, byddwn yn canolbwyntio ar y blaenoriaethau canlynol yn y maes hwn yng Nghymru:

	Blaenoriaethau allweddol ar gyfer Y Brifysgol Agored yng Nghymru
	1. Cynnal ymchwil, mewn cydweithrediad â phartneriaid cymunedol strategol, er mwyn deall anghenion, dyheadau ac amgylcheddau myfyrwyr, gan ganolbwyntio ar lwybrau dysgu unigol yn benodol y rheini sy'n dod o gefndiroedd ac ardaloedd nad ydynt yn draddodiadol.

	
	2. Gweithio gyda'r gymuned addysg uwch ehangach yng Nghymru i gefnogi thema Graddedigion ar gyfer yr 21ain Ganrif bresennol yr Asiantaeth Sicrhau Ansawdd ar gyfer Addysg Uwch (QAA).

	
	3. Ymgorffori prosesau datblygu sgiliau, entrepreneuriaeth a chyflogadwyedd myfyrwyr yn narpariaeth addysgu, dysgu a chymorth i fyfyrwyr Y Brifysgol Agored yng Nghymru. 

	
	4. Datblygu modelau arloesol ar gyfer cyflwyno cyfleoedd dysgu ac addysgu, yn enwedig ym meysydd dysgu seiliedig ar waith a dysgu cysylltiedig â gwaith, darpariaeth mewn coleg a phartneriaethau cymunedol.

	
	5. Datblygu dulliau arloesol i wella dulliau addysgu drwy ymchwil weithredu, ac mewn partneriaeth lle y bo'n briodol.

	
	6. Cefnogi staff addysgu i ddatblygu a lledaenu eu galluoedd o ran ysgolheictod addysgu a dysgu. 

	
	7. Parhau i ddatblygu adnoddau dysgu dwyieithog ar-lein o safon uchel am ddim sy'n berthnasol i Gymru drwy wefan OpenLearn. 

	
	8. Parhau i ddatblygu modelau 'cwricwlwm a rennir' (drwy ddefnyddio modiwlau'r Brifysgol Agored) gyda phartneriaid sefydliadau yng Nghymru yn enwedig ym maes Graddau Sylfaen, a drwy'r tair strategaeth addysg uwch rhanbarthol.


	Maes Ffocws:  Dilyniant y myfyriwr

	Beth
	Cynyddu cyfran y myfyrwyr sy'n datblygu i gyflawni nodau astudio hirdymor.

	Pam
	Er mwyn lleihau costau caffael a chostau cymorth a chynyddu cyflawniad myfyrwyr. 

	Bydd Y Brifysgol Agored yng Nghymru yn cymryd rhan weithredol yn y gwaith o gefnogi rhaglen sefydliadol Y Brifysgol Agored a anelir at gyflawni'r amcanion uchod. Mae hyn yn cynnwys gwella'r system bresennol o gyswllt a chymorth ar ddiwedd cyrsiau targed Lefel 1 a 2 Y Brifysgol Agored, ac atgyfnerthu gwybodaeth rheoli datblygiad myfyrwyr. Yn ogystal â hyn, byddwn yn canolbwyntio ar y blaenoriaethau canlynol yn y maes hwn yng Nghymru:

	Blaenoriaethau allweddol ar gyfer Y Brifysgol Agored yng Nghymru
	1. Datblygu cryfderau presennol staff Y Brifysgol Agored er mwyn darparu gwybodaeth, cyngor ac arweiniad sy'n canolbwyntio ar y myfyriwr er mwyn gwella datblygiad myfyrwyr a chyfraddau cadw. 

	
	2. Cynyddu lefelau recriwtio, cadw a datblygiad myfyrwyr o bob cefndir i'r Brifysgol Agored yng Nghymru, drwy brosiectau, rhaglenni a phartneriaethau, gan gynnwys dulliau gweithredu a dargedir mewn ardaloedd Cymunedau yn Gyntaf.

	
	3. Cefnogi myfyrwyr i ddatblygu cyflawniadau, dealltwriaeth a rhinweddau personol a fydd yn eu cynorthwyo i ddatblygu eu gyrfaoedd a gwneud cyfraniadau pellach i gymdeithas. 

	
	4. Parhau i adeiladu ar bartneriaethau presennol gyda chyflogwyr, undebau llafur a sefydliadau trydydd sector i gefnogi myfyrwyr yn y gwaith o gyflawni eu nodau astudio. 

	
	5. Parhau i weithio yn y partneriaethau Ymgyrraedd yn Ehangach at yr un nod o ehangu mynediad i addysg bellach ac uwch a datblygu llwybrau hyblyg i astudio at lefel gradd er mwyn diwallu anghenion datblygiad personol a galwedigaethol dysgwyr a dileu rhwystrau at ddatblygiad.

	
	6. Parhau i fod yn ddarparwr addysg uwch blaenllaw i fyfyrwyr ag anableddau yng Nghymru.

	
	7. Parhau i ddatblygu dulliau arloesol i helpu unigolion i gael credyd am eu dysgu anffurfiol blaenorol a chyfrannu at bolisi cyhoeddus, yn sail i archwilio sut y gellid cefnogi'r sector ymhellach yn y maes hwn. 

	
	8. Gwneud y defnydd mwyaf effeithiol o Fframwaith Credydau a Chymwysterau Cymru (FfCChC) er mwyn hwyluso mynediad i gyfleoedd trosglwyddo credydau a darparu llwybrau hyblyg i astudio a datblygu yn Y Brifysgol Agored. 


	Maes Ffocws:   Datblygu ymchwil

	Beth
	Datblygu portffolio ymchwil fforddiadwy a chynaliadwy a gaiff ei feincnodi ar gyfer rhagoriaeth gan broses allanol (drwy'r Fframwaith Rhagoriaeth Ymchwil) ac sy'n cyflawni buddiannau cydnabyddedig i'r Brifysgol Agored, ei chenhadaeth a'i hamcanion strategol. 

	Pam
	Er mwyn cyfiawnhau buddsoddiad, sicrhau y ceir cyllid allanol a chynnal y meincnodau rhagoriaeth sy'n sail i enw da a brand y Brifysgol. 

	Bydd Y Brifysgol Agored yng Nghymru yn cymryd rhan weithredol yn y gwaith o gefnogi rhaglen sefydliadol Y Brifysgol Agored a anelir at gyflawni'r amcanion uchod. Mae'r maes ffocws hwn yn cynnwys canolbwyntio ymchwil ar feysydd allweddol o ragoriaeth sy'n gynaliadwy yn fframwaith ehangach Y Brifysgol Agored, a chefnogi gweithgareddau sy'n sail i gynigion am gyllid allanol ar gyfer ymchwil. Yn ogystal â hyn, byddwn yn canolbwyntio ar y blaenoriaethau canlynol yn y maes hwn yng Nghymru:

	Blaenoriaethau allweddol ar gyfer Y Brifysgol Agored yng Nghymru


	1. Hyrwyddo portffolio ymchwil a chyfnewid gwybodaeth eang Y Brifysgol Agored a'i fudd i Gymru.

	
	2. Codi proffil cronfa ddata mynediad agored y Brifysgol o ymchwil a gaiff ei adolygu gan gymheiriaid, Open Research Online (ORO).

	
	3. Adeiladu ar asedau ymchwil a chyfnewid gwybodaeth Y Brifysgol Agored er mwyn cyflawni eu heffeithiolrwydd gorau posibl a sicrhau eu bod mor berthnasol â phosibl i Gymru.

	
	4. Chwilio am bartneriaethau newydd gyda SAUau a sefydliadau eraill er mwyn cefnogi gweithgareddau cyfnewid gwybodaeth newydd.

	
	5. Datblygu sail ymchwil y gymuned academaidd yn y Brifysgol Agored yng Nghymru.

	
	6. Cyfrannu'n effeithiol at ddeall anghenion sgiliau a datblygu dysgu cysylltiedig â gwaith yng Nghymru drwy ymchwil weithredu. 

	
	7. Ysgogi ac ymgysylltu â myfyrwyr a'r cyhoedd mewn gweithgareddau diwylliannol a thrafodaethau academaidd drwy gyflwyno digwyddiadau ysbrydoledig sy'n ysgogi'r meddwl i gynulleidfa ehangach, gan gynnwys drwy bartneriaeth unigryw'r Brifysgol â'r BBC. 

	
	8. Cefnogi fframwaith y Brifysgol ar gyfer Ysgolheictod, yn enwedig ym maes Arfer Proffesiynol. 

	
	9. Cefnogi ac adeiladu ar waith ymchwil myfyrwyr, gan nodi cysylltiadau â'r gweithle a gweithgareddau yn y gymuned. 

	
	10. Archwilio ymgysylltiad uniongyrchol â busnesau yng Nghymru drwy Bartneriaethau Cyfnewid Gwybodaeth, y rhaglen Arbenigedd Academaidd i Fusnesau (A4B) a chyfryngau cyfnewid gwybodaeth eraill sydd wedi'u sefydlu.


	Maes Ffocws:  Effeithlonrwydd busnes

	Beth
	Darparu egwyddorion, adnoddau, systemau a methodolegau er mwyn galluogi perchnogion prosesau i symleiddio prosesau busnes a sicrhau eu bod yn fwy cydnaws ag anghenion myfyrwyr a chwsmeriaid. 

	Pam
	Er mwyn lleihau costau a gwella effeithiolrwydd y busnes. 

	Bydd Y Brifysgol Agored yng Nghymru yn cymryd rhan weithredol yn y gwaith o gefnogi rhaglen sefydliadol Y Brifysgol Agored a anelir at gyflawni'r amcanion uchod. Mae'r maes ffocws hwn yn cynnwys uno prosesau cyfathrebu ac ailgynllunio prosesau gweinyddu'r Gwasanaethau Myfyrwyr. Yn ogystal â hyn, byddwn yn canolbwyntio ar y blaenoriaethau canlynol yn y maes hwn yng Nghymru:

	Blaenoriaethau allweddol ar gyfer Y Brifysgol Agored yng Nghymru
	1. Symleiddio prosesau busnes a sicrhau eu bod yn fwy cydnaws ag anghenion myfyrwyr a chwsmeriaid er mwyn gwella effeithlonrwydd y gweithrediadau busnes o ddydd i ddydd. 

	
	2. Cynnal safonau gwasanaeth cwsmeriaid a chymorth i ddysgwyr ar draws y Brifysgol Agored.

	
	3. Datblygu partneriaethau i ganiatáu i ffynonellau incwm newydd ariannu gweithgareddau presennol y Brifysgol Agored yng Nghymru. 

	
	4. Cwblhau'r newid i e-gyfathrebu fel yr opsiwn rhagosodedig ar gyfer myfyrwyr, darlithwyr cyswllt a chwsmeriaid. 

	
	5. Cyfrannu at brosiectau'r Brifysgol Agored gyfan er mwyn manteisio i'r eithaf ar enillion o fuddsoddiad y Brifysgol Agored mewn modiwlau a chymwysterau.

	
	6. Archwilio dulliau gwasanaethau a rennir o weithredu er mwyn lleihau costau a gwella safon y gwasanaeth, lle na fyddai'r rhain yn lleihau'r budd a'r effeithlonrwydd sy'n deillio o gwmpas a gweithrediadau'r Brifysgol yn y DU gyfan. 


	Maes Ffocws:   Strategaeth Busnes i Fusnes 

	Beth
	Cefnogi strategaeth Busnes i Fusnes sy'n datblygu cynigion gwerth arloesol ac amlbwrpas ar gyfer sefydliadau yn y sectorau cyhoeddus, preifat a thrydydd sector, gan ddylanwadu ar ein safon, cwmpas a'n gallu i greu partneriaethau strategol hirdymor. 

	Pam
	Er mwyn datblygu ffynonellau presennol a ffynonellau newydd o refeniw net cynaliadwy o Busnes i Fusnes ar gyfer Y Brifysgol Agored drwy sicrhau bod cwricwlwm Y Brifysgol Agored yn berthnasol i fusnes. 

	Drwy ei Strategaeth Arloesi ac Ymgysylltu bydd Y Brifysgol Agored yng Nghymru yn cymryd rhan weithredol yn y gwaith o gefnogi rhaglen sefydliadol Y Brifysgol Agored a anelir at gyflawni'r amcanion uchod. Mae'r Brifysgol Agored yng Nghymru eisoes yn ymgysylltu'n helaeth â chyflogwyr ac mae wedi sefydlu nifer o bartneriaethau yn y gymuned: yn ystod 2010 daeth dros 300 o fyfyrwyr i'r Brifysgol Agored drwy'r partneriaethau hyn. Mae'r maes ffocws hwn yn cynnwys creu a rhoi strategaeth Busnes i Fusnes fasnachol effeithiol ar waith. Yn ogystal â hyn, byddwn yn canolbwyntio ar y blaenoriaethau canlynol yn y maes hwn yng Nghymru:

	Blaenoriaethau allweddol ar gyfer Y Brifysgol Agored yng Nghymru
	1. Diffinio'r cynnyrch rydym yn ei gynnig a'r gosodiadau gwerth ar gyfer marchnadoedd y sectorau cyhoeddus, preifat (gan gynnwys BBaChau) a'r trydydd sector.

	
	2. Gweithio gyda phartneriaid allweddol gan gynnwys Cynghorau Sgiliau Sector, CBI Cymru, a Ffederasiwn Busnesau Bach i gynnal a datblygu rôl y Brifysgol fel darparwr sgiliau lefel uwch blaenllaw i Gymru. 

	
	3. Parhau i weithio gyda chyflogwyr ac undebau llafur i ddatblygu modelau arloesol ar gyfer cyflwyno dysgu seiliedig ar waith a dysgu cysylltiedig â gwaith.

	
	4. Gweithio mewn partneriaeth â cholegau Cymru i greu llwybrau sy'n canolbwyntio ar y myfyriwr o addysg bellach i'r Brifysgol Agored. 

	
	5. Hyrwyddo manteision a phriodoleddau unigryw myfyrwyr a graddedigion Y Brifysgol Agored ymysg cyflogwyr.

	
	6. Cyfrannu'n strategol at foderneiddio llwybrau gyrfa ym maes gwyddoniaeth a gwybodeg iechyd ym mhob rhan o'r GIG yng Nghymru drwy raglenni datblygu hyblyg, modiwlaidd ar gyfer cyflogeion presennol. 

	
	7. Gweithio i liniaru yr effaith ar nifer y dysgwyr sy'n dilyn rhaglenni astudio a ysgogir gan fusnes os bydd ffïoedd rhan amser yn codi'n sylweddol yn ystod 2012/13.


	Maes Ffocws:   Cynllunio a gaiff ei arwain gan y farchnad 

	Beth
	Sicrhau bod y Brifysgol yn ymateb i'r farchnad yng Nghymru 

	Pam
	Er mwyn galluogi'r Brifysgol i barhau i fod yn economaidd hyfyw a pharhau i gyflawni ei chenhadaeth graidd yn llwyddiannus. 

	Bydd Y Brifysgol Agored yng Nghymru yn cymryd rhan weithredol yn y gwaith o gefnogi rhaglen sefydliadol Y Brifysgol Agored a anelir at gyflawni'r amcanion uchod. Gall Y Brifysgol Agored ddangos rhywfaint o lwyddiant yn y maes hwn yn ystod y blynyddoedd diwethaf, wrth i niferoedd y myfyrwyr Cyfwerth ag Amser Llawn gynyddu bob blwyddyn yng Nghymru ers 2008/9. Yn ogystal â hyn, cafwyd cynnydd o 27% yn nifer y myfyrwyr yng Nghymru rhwng 18 a 24 oed yn y Brifysgol Agored yn y ddwy flynedd academaidd ddiwethaf.  Mae'r maes ffocws hwn yn cynnwys datblygu strategaeth farchnad newydd ar gyfer Y Brifysgol Agored yn y DU, a strategaeth ffïoedd a chymorth ariannol ar gyfer 2012/13 a'r tu hwnt. Yn ogystal â hyn, byddwn yn canolbwyntio ar y blaenoriaethau canlynol yn y maes hwn yng Nghymru:

	Blaenoriaethau allweddol ar gyfer Y Brifysgol Agored yng Nghymru
	1. Ymateb i'r broses o ddatblygu strategaeth farchnad newydd ar gyfer Y Brifysgol Agored yn y DU drwy gadw at Strategaeth Pedair Gwlad y Brifysgol a chynnal ein hymrwymiad at flaenoriaethau cenedlaethol Cymru. 

	
	2. Dod yn ddarparwr rhan-amser cenedlaethol mwyaf blaenllaw llwybrau hyblyg i fyfyrwyr sydd â Graddau Uwch Cenedlaethol neu Graddau Sylfaen (neu ddyfarniadau cyfwerth) gyflawni graddau israddedig, drwy adeiladu ar y gwaith o ddatblygu partneriaethau â cholegau unigol. 

	
	3. Cynnal nifer y myfyrwyr a ariennir yn gyffredinol mewn meysydd pwnc â blaenoriaeth a'r rhai nad ydynt yn flaenoriaeth, gan gynyddu nifer y myfyrwyr mewn rhannau penodol o'r farchnad. 

	
	4. Yn unol â blaenoriaethau Llywodraeth Cymru a CCAUC, cynnal a datblygu'r ddarpariaeth ar gyfer pynciau Gwyddoniaeth, technoleg, peirianneg a mathemateg (STEM).


	Maes Ffocws:   Busnes rhyngwladol newydd

	Beth
	Datblygu Strategaeth Ryngwladol effeithiol a modelau busnes sy'n galluogi er mwyn cynhyrchu ffrydiau newydd cynaliadwy o incwm net, o'r marchnadoedd sydd eisoes yn bodoli a phosibiliadau newydd nad ydynt wedi eu datblygu hyd yma. 

	Pam
	Datblygu ffynonellau sy'n bodoli eisoes a ffynonellau newydd o incwm net mewn marchnadoedd rhyngwladol er mwyn cael busnes cynaliadwy ac amrywiol ar gyfer y dyfodol. 

	Bydd Y Brifysgol Agored yng Nghymru yn cymryd rhan weithredol yn y gwaith o gefnogi rhaglen sefydliadol Y Brifysgol Agored a anelir at gyflawni'r amcanion uchod.  Yn 2010 cafodd Y Brifysgol Agored incwm o grant gan Sefydliad Waterloo yng Nghymru i ymestyn ei gwaith llwyddiannus yn addysgu a hyfforddi athrawon yn Affrica Is-Sahara (TESSA). Mae'r maes ffocws hwn yn cynnwys nodi marchnadoedd â blaenoriaeth, a gwerthuso a diffinio modelau partneriaeth. Yn ogystal â hyn, byddwn yn canolbwyntio ar y blaenoriaethau canlynol yn y maes hwn yng Nghymru:

	Blaenoriaethau allweddol ar gyfer Y Brifysgol Agored yng Nghymru
	1. Edrych ar gyfleoedd yn y sefydliad ac yn y sector cyfan i ddatblygu cydweithrediadau â phartneriaid rhyngwladol

	
	2. Mynd â Chymru fel pwnc astudio at gynulleidfa ehangach y DU a'r byd drwy ei modiwlau dysgu o bell ar yr iaith Gymraeg, hanes Cymru a Chymru gyfoes, gan ategu gweithgareddau rhyngwladol Llywodraeth Cymru lle y bo'n briodol.

	
	3. Parhau i ddatblygu adnoddau dysgu ar-lein o safon uchel sydd ar gael yn fyd-eang am ddim y gall dysgwyr ac addysgwyr anffurfiol eu defnyddio drwy wefan OpenLearn neu drwy eu llwytho i lawr o iTunesU, gan gynnwys deunyddiau sy'n archwilio hanes, diwylliant a chymdeithas gyfoes Cymru. 


	Maes Ffocws:   Pobl a diwylliant 

	Beth
	Ymgysylltu staff â'n hamcanion strategol

	Pam
	Cynyddu ystwythder a pherfformiad y Brifysgol 

	Bydd Y Brifysgol Agored yng Nghymru yn cymryd rhan weithredol yn y gwaith o gefnogi rhaglen sefydliadol Y Brifysgol Agored a anelir at gyflawni'r amcanion uchod. Byddwn yn canolbwyntio ar y blaenoriaethau canlynol yn y maes hwn yng Nghymru:

	Blaenoriaethau allweddol ar gyfer Y Brifysgol Agored yng Nghymru
	1. Cefnogi datblygiad a hyfforddiant staff addysgu er mwyn hybu dysgu ac addysgu effeithiol, yn enwedig wrth ddefnyddio cyfryngau ar-lein. 

	
	2. Sicrhau bod y staff yn cael cyfleoedd datblygu sy'n cefnogi busnes a'u hamcanion gyrfa personol.

	
	3. Codi ymwybyddiaeth yn y Brifysgol gyfan o ofynion deddfwriaethol a pholisi perthnasol, anghenion dwyieithog a diwylliannol yng Nghymru yn unol â strategaeth Pedair Gwlad y Brifysgol. 

	
	4. Parhau i wella cynaliadwyedd a gwella ymwybyddiaeth o effeithlonrwydd ynni ymysg pob aelod o gymuned Y Brifysgol Agored yng Nghymru a cheisio cadw Statws Lefel 2 y Ddraig Werdd. 

	
	5. Sicrhau bod cynlluniau Cydraddoldeb ac Amrywiaeth y Brifysgol yn adlewyrchu anghenion a gofynion Cymru. 

Ymgorfforir y Brifysgol Agored gan Siarter Frenhinol (SB 000391), elusen eithriedig yng Nghymru a Lloegr ac elusen gofrestredig yn yr Alban (SC 038302).
� (Er Mwyn Ein Dyfodol, paragraff 39)

